
	ЗАГАД

г. Маладзечна
	
	ПРИКАЗ

г. Молодечно


Аб   правядзенні   раённага   этапу

рэспубліканскай выставы-конкурсу 

дэкаратыўна-прыкладной творчасці

«Чароўныя ўзоры»
Згодна з загадам галоўнага ўпраўлення па адукацыі Мінскага абласнога выканаўчага камітэта № 516 ад 01.11.2022 «Аб правядзенні абласнога этапу рэспубліканскай выставы-конкурсу дэкаратыўна-прыкладной творчасці «Чароўны ўзоры»
ЗАГАДВАЮ:
1. Дзяржаўнай установе дадатковай адукацыі «Маладзечанскі цэнтр творчасці дзяцей і моладзі «Маладзік» (Усцюшэнка Н.П.) правесці з 10 лістапада па 28 снежня 2022 года раённы этап рэспубліканскай               выставы-конкурсу дэкаратыўна-прыкладной творчасці «Чароўныя узоры» (далей – выстава-конкурс).
2. Зацвердзіць парадак правядзення выставы-конкурсу.
3. Кіраўнікам устаноў агульнай сярэдняй адукацыі і дадатковай адукацыі дзяцей і моладзі забяспечыць удзел педагогаў і навучэнцаў у выставе-конкурсе дэкаратыўна-прыкладной творчасці «Чароўныя ўзоры». Конкурсныя работы прадставіць у дзяржаўную ўстанову дадатковай адукацыі «Маладзечанскі цэнтр творчасці дзяцей і моладзі «Маладзік» да 28 снежня 2022 года (каб. № 9, Савіцкая А.У.).

4. Кантроль за выкананнем загаду ўскласці на намесніка начальніка ўпраўлення па адукацыі Артышэвіч В.У.
Начальнік упраўлення                            Подпіс                        І.Ф.Драпеза
Ананьява 774031
Савіцкая 580513
ЗАЦВЕРДЖАНА

Загад начальніка

ўпраўлення па адукацыі            

Маладзечанскага райвыканкама 
08.11.2022 № 564
Парадак правядзення

раённага этапу рэспубліканскай выставы-конкурсу

дэкаратыўна-прыкладной творчасці «Чароўныя ўзоры» 

1. Агульныя палажэнні

1.1. Раённы этап рэспубліканскай выставы-конкурсу дэкаратыўна-прыкладной творчасці «Чароўныя ўзоры» (далей – выстава-конкурс) праводзіцца з мэтай патрыятычнага і духоўна-маральнага выхавання навучэнцаў праз іх далучэнне да каштоўнасцей беларускай культурнай спадчыны.

1.2. Асноўнымі задачамі выставы-конкурсу з’яўляюцца:


развіццё дзіцячай творчасці ў галіне дэкаратыўна-прыкладнога мастацтва ва ўстановах агульнай сярэдняй, дадатковай адукацыі дзяцей і моладзі;


вывучэнне рэгіянальных народных традыцый;


выяўленне і падтрымка юных талентаў.

1.3. Арганізатарамі раённага этапу конкурсу з’яўляецца ўпраўленне па адукацыі Маладзечанскага райвыканкама, дзяржаўная ўстанова дадатковай адукацыі «Маладзечанскі цэнтр творчасці дзяцей і моладзі «Маладзік».
1.4. Да ўдзелу ў выставе-конкурсе запрашаюцца навучэнцы ўстаноў дадатковай адукацыі дзяцей і моладзі, устаноў агульнай сярэдняй адукацыі.
1.5. Выстава-конкурс праводзіцца для навучэнцаў ва ўзросце 
ад 8 да 16 гадоў па наступных намінацыях: 

«Роспіс па тканіне»;

«Роспіс па шкле»;

«Роспіс па дрэве».

1.6. Журы выставы-конкурсу:


арганізуе ацэньванне работ удзельнікаў выставы-конкурсу;


падводзіць вынікі выставы-конкурсу;


уносіць прапановы па ўдасканаленні арганізацыі, павышэнню метадычнага ўзроўню выставы-конкурсу, ліквідацыі выяўленых недахопаў.

2. Патрабаванні да конкурсных работ

2.1. На выставу-конкурс прымаюцца індывідуальныя і калектыўныя работы, выкананыя ў тэхніках мастацкага роспісу, розныя па тэматыцы, традыцыйнага і сучаснага напрамку, мастацка-даследчыя праекты 
па вывучэнні рэгіянальных асаблівасцей роспісу.

2.2. Работы павінны быць арыгінальнымі ў тэматычным плане, творчымі ў пошуку спосабаў выражэння і ў эксперыментаванні 
з матэрыялам; мець яркае і выразнае раскрыццё вобразаў. 

2.3. Вырабы павінны быць выкананы акуратна, згодна з тэхналогіямі. 

2.4. На кожным экспанаце неабходна замацаваць этыкетку памерам 5х10 см з наступнымі звесткамі (Дадтак 1):
назва работы;

прозвішча, імя, узрост аўтара (у калектыўных работах указваюцца ўсе аўтары);

назва аб’яднання па інтарэсах;

прозвішча, імя, імя па бацьку педагога (без скарачэння);

назва ўстановы адукацыі.

Этыкетка падпісваецца на беларускай мове і замацоўваецца 
на адваротным баку работы ў правым ніжнім вугле.

3. Умовы правядзення выставы-конкурсу

3.1. Раённы этап рэспубліканскай выставы-конкурсу «Чароўныя узоры» праводзіцца ў лістапдзе – снежні 2022 года.

3.2. Для ўдзелу ў раённым этапе выставы-конкурсу неабходна да 28 снежня 2022 года падаць творчыя работы ў дзяржаўную ўстанову дадатковай адукацыі «Маладзечанскі цэнтр творчасці дзяцей і моладзі «Маладзік» (каб. № 9, Савіцкая А.У.), таксама неабходна падрыхтаваць заяўку на ўдзел у конкурсе з указаннем намінацыі, завераную дырэктарам установы адукацыі (Дадатак 2);

3.3 Журы выставы-конкурсу ацэньвае прадстаўленыя работы 
па наступных крытэрыях:

захаванне беларускіх народных рамёстваў;

кампазіцыйнае і каляровае рашэнне;

спалучэнне традыцыйнага мастацтва і сучасной культуры;

арыгінальнасць ідэі, самабытнасць мастацкага ўвасаблення.

3.4. Пераможцы і прызёры вылучаюцца ў чатырох узроставых катэгорыях: 8-9 гадоў, 10-11 гадоў, 12-13 гадоў, 14–16 гадоў.

3.7. Колькасць пераможцаў у кожнай намінацыі вызначаецца рашэннем журы. Пераможцы раённага этапу выставы-конкурсу ўзнагароджваюцца дыпломамі I, II, III ступеняў.

Дадатак 1

Прыклад афармлення этыкетак да ўдзелу ў выставе-конкурсе

	“Куфар”

Бандарэнка Дзіяна, 10 гадоў

аб’яднанне па інтарэсах “Фантазія”

педагог Кісель Марыя Уладзіміраўна

ДУДА “Маладзечанскі цэнтар творчасці дзяцей і моладзі “Маладзік”
	“Чароўныя кветкі”

Кірыковіч Таццяна, 12 гадоў

факультатыў “Батык”

педагог Дубовік Людміла Іванаўна

ДУА “Сярэдняя школа № 2 

г. Маладзечна” 


Дадатак 2
Заяўка на ўдзел у раённым этапе рэспубліканскай

выставы-конкурсу дэкаратыўна-прыкладной творчасці «Чароўныя ўзоры”

1. Назва ўстановы адукацыі

2. Прозвішча, імя ўдзельніка (удзельнікаў)

3. Узрост

4. Намінацыя

5. Назва работы

6. Кароткае апісанне работы (матэрыял, памер)

7. Аб’яднанне па інтарэсах

8. Прозвішча, імя, імя па бацьку педагога (без скарачэння)

9. Фота работы


ГЛАВНОЕ УПРАВЛЕНИЕ ПО ОБРАЗОВАНИЮ 


МИНСКОГО ОБЛИСПОЛКОМА





Управление (отдел) по образованию, спорту и туризму


_______________ рай(гор)исполкома





Учреждение образования (по Уставу)








